
কাহারে; (কহিলা চণ্ড) ঘাও তবে ভাই,

সাবধানে যুঝ গিয়া; ঘোর মায়াবিনী

ও কামিনী, কহিলাম তোমারে নিশ্চয়।”
চলিলা সদর্পে মুণ্ড দৃঢ়পাদ ক্ষেপে,

ধ্বনিতে লাগিল অঙ্গে গুরু অস্ত্র সাজ।

কহিলা উমারে আসি;—"থাম তেজস্বিনি,

না থামে যে হাত দেখি বাণ বরিষণে।

এস দেখি একবার দেখি তব বল।

একাকিনী তুমি, এস আমিও একাকী

যুঝিতেছি তব সাথে; না ধরিবে অস্ত্র

সৈন্যগণ কেহ, অস্ত্র না ধারবে চণ্ড,

বীরত্ব অনল শিখা, দেবের আতঙ্গ।
"সকলে ধরুক অস্ত্র কিম্বা ধর তুমি

একাকী, (কহিলা গেীরী) সমান সকলি

মোর, ধনুর্দ্দণ্ডে যবে হলো ধরিবারে।

এস তবে বীরবর দেখি বীরপণা!"
ধরিলা ধনুক দোঁহে বীর দর্প ভরে;

বাজিল বিঘোর যুদ্ধ; যথা নিদাঘেতে

মেঘআড়ম্বরে মেঘ যুঝে পরস্পর,

তাড়িত আয়ূধ বর্ষি এ উহার প্রতি,

স্তনিত নিনাদে ঘোর পূরিয়া সংসার,

আঁধারে আকুলি দিক; যুঝিতে লাগিলা

